
Løgtingsins fíggjarnevnd
Spurningar til § 12. Almannamál

12.11.1.26. Almannamálaráðið (Rakstrarjáttan) 

Starvsfólkatalið minkar við 7 fólkum, sum verða flutt til Landssjúkrahúsið, Heimarøktina, Serforsorgina og Almannastovuna. Játtanin hækkar kortini til bæði stýrini við 1,108 mió kr. Frágreiðing ynskist.

Svar:

Økingin av játtanini til Familju- og heilsumálaráðið og Almannamálaráðið kemst av framskriving av givnum eykajáttanunum í verandi fíggjarári, 750 tkr., vanligari lønarframskriving, 3%, 350 tkr.,  setan av nýggjum aðalstjóra til Almannamálaráðið 600 tkr., nýggjari journalskipan til bæði ráðini, 500 tkr., nýggjari heimasíðu til bæði ráðini, 300 tkr., gerð av nýggjari forsorgarlóg, setan av leiðara til KT-økið. Harumframt er neyðugt at seta nýggjar fulltrúar.  

Tey 7 fólkini, sum flutt eru út til stovnarnar, sita í dag burturav og arbeiða við lønum fyri stovnarnar. Tí er avgerð tikin um at flyta tey úr ráðnum til stovnarnar. 

Í dag arbeiða 6 fulltrúar á almanna- og javnstøðuøkinum. Meginparturin av hinum starvsfólkunum arbeiða við starvsfólkamálum (2) og skrivarafunktiónum (2). Í sambandi við spurningin um, hvat tann hækkaða játtanin skal nýtast til, verður víst til viðmerkingarnar í uppskotinum til fíggjarlóg.

Ætlanin er at leggja eldraøkið út til kommunurnar komandi ár. 

Mest sum á øllum almannaøkinum vanta kunngerðir og leiðbeiningar, og neyðugt verður eisini at hava størri eftirlit, serliga fíggjarligt eftirlit, við stovnunum innan almannaøkið.

Almannamálaráðið arbeiðir eisini í løtuni við einum uppskoti til nýggja barnaforsorgarlóg. Um lógin verður samtykt, verður neyðugt at gera kunngerðir, leiðbeiningar o.a.

Eisini er Almannamálaráðið í gongd við at gera eitt uppskot til lóg um Vanlukkutrygging. Verður henda lóg samtykt, verður neyðugt at gera kunngerðir, leiðbeiningar o.a.

Neyðugt verður eisini at fáa betri hagtøl á økinum. Innan alt almannaverkið eru nógv hagtøl, men hesi hava ongan góðan, og neyðugt verður at fáa hesi samskipað.

Spurningur:

500 tkr. eru avsettar til gerð av nýggjari forsorgarlóg.  Hevur ráðið ikki serkøn fólk, sum hava førleika til at gera nýggja forsorgarlóg?

Svar:

Nógvir av teimum fulltrúum sum arbeiða í Almannamálaráðnum, hava starvast har í nógv ár. Tó er tað soleiðis, at arbeiðið við at gera eina nýggja forsorgarlóg krevur nógvu orku.

Í nógv ár hava ætlanir verið um at smíðað nýggja lóggávu á hesum øki. Nógvar ásetingar eru ikki tíðarhóskandi og harafturat ivingarsamar í mun til galdandi siðvenju. Tí verður mett neyðugt at seta ein persón av til hetta arbeiðið komandi ár. Ætlanin er eisini at hava ein ráðgevingarbólk, sum er samansettur við serkønum fólki. Neyðugt verður ivaleyst eisini at fara til okkara grannalond fyri at kunna okkum um teirra forsorgarlóggávu og siðvenju á økinum.

Tey fólkini, sum arbeiða í ráðnum, hava nógv at gera. Enn er avgerð ikki tikin um, hvørt tað verður ein av verandi fulltrúum, sum fær hesa uppgávu burturav, men um so verður, má annað starvsfólk setast at røkja verandi uppgávur hjá tí fulltrúanum.

12.21.1.04. Almannastovan

Hvussu gongur við leigumálinum hjá Almannastovuni?

Svar:

Sámráðingar er millum partarnar. Í løtuni fær Trivnaðarmálaráðið/Almannastovan hjálp frá Landsverkfrøðinginum til, saman við einum byggikønum frá útleigaranum, at útgreina, hvat uppskotið til leigusáttmála hevur við sær viðvíkjandi ábøtum o.ø.

Dagtilhaldið Nes-Runavík

Heildarfrágreiðing um dagtilhaldið

Svar:

Viðvíkjandi heildarfrágreiðing um dagtilhaldið, sí hjálagt skjal frá nevndini. 

Landsstýrismaðurin hevur lagt uppskot fyri løgtingið, har mælt verður til, at royndartíðin verður longd við einum ári, t.v.s. til og við 2003.

12.21.1.08. Alv-skúlin (Rakstrarjáttan)

Tá hesin skúli er komin á fíggjarlógina, eigur hann ikki at vera undir mentanarmálum, § 7?

Svar:

Eitt álit sum varð handað Trivnaðarmálaráðnum á vári í ár, leggur upp til, at hesin skúli framyvir hoyrir undir Mentamálaráðið. Fyrsta stig er tikið við at seta henda skúla á fíggjarlógina sum sjálvstøðugt rakstrarstað. Sum øllum kunnugt, hevur val verið í ár og hetta hevur eisini havt við sær, at endalig støða ikki er tikin til, um skúlin skal flyta frá Almannamálaráðnum til Mentamálaráðið. Landsstýrismaðurin hevur biðið um fund við landsstýrismannin í mentanarmálum um hetta mál.

12.21.10. Teknmálstulkatænastan

Hvussu nógv verður goldið fyri leigu av skrivstovuhølum til MBF?

Svar:
Teknmálstulkatænastan hevur uppgivið 15 tkr. í leiguútreiðslum í 2001.

12.21.1.25. Studningur annars

Játtanin hækkar 350 tkr. Eftir hvørjum reglum verður hesin stuðul veittur?

Svar:
Studningur verður veittur sambært teimum viðmerkingum, sum ásettar eru til játtanina á Fíggjarlógini.  Siðvenja hevur verið, at feløg og einstaklingar hava fingið stuðul til ítøkilig tiltøk –  til t.d. fyrilestrar upp til eina ávísa upphædd. Feløgini hava sent inn skjalprógv fyri útreiðslurnar, og síðani fingið tær endurgoldnar.

Triv​naðar​​​málaráðið ynskir nágreiniligar reglur fyri stuðulsjáttanir, og hevur tískil heitt á Fíggjarmálaráðið um at seta ein arbeiðsbólk at gera reglur fyri stuðulsjáttanir. Trivnaðarmálaráðið fer undir arbeiðið at áseta reglur viðvíkjandi hesum í næstum.

12.21.3.07. Føroya barnaheim (Rakstrarjáttan)

Heildarfrágreiðing um Barnaheimið verður send til Fíggjarnevndina seinni.
12.21.4.01. Dagpeningaskipanin (Lógarbundin játtan)

Hækkar úr 52.300 tkr í 2002 til 59.540 í 2003.

Hví hækkar játtanin?

Nýtt svar:
Í uppskoti til eykajáttanarlógina fyri oktober 2002 verður søkt um eina eykajáttan á netto 1,4 mió. kr. Hetta, saman við teimum 52,3 mió. kr., verður framskrivað við 4% frá 2002 til 2003. Afturat hesum koma meirútreiðslur, av teim komandi reglunum um veitingar til avvarandi til álvarsliga sjúk børn. Harumframt hevur tað víst seg, at talið av persónum, sum fáa dagpening í meira enn 20 vikur og upp til 40 vikur er næstan trífaldað síðan nýggja lógin kom í gildi. Eisini eru inntøkurnar minkaðar nógv og eru hesi viðurskifti við í metingini av játtanini fyri 2003.

12.21.6.16. Eldrasambýli (Løgujáttan)

Rakstrartøl fyri 2001 mangla, og biður nevndin um at fáa hesi tøl.

Í svari til trivnaðarnevndina stendur, at umsókn um stuðul til útbygging av Ellis- og røktarheiminum í Runavík er undir viðgerð. Er tilsøgn um stuðul ikki givin?

Svar:
Orsøkin til at ongi rakstrartøl eru fyri 2001 er, at ongin peningur varð brúktur hetta árið.

Ellis- og røktarheimið í Runavík fekk í skrivi dagfest 7. november 2001 tilsøgn frá fyrrverandi landsstýrismanninum í Almanna- og heilsumálum um, at hann var sinnaður at veita studningslán til útbygging av Eysturoyar røktar- og ellisheimi. Í sama skrivi var nevnt, at 4 mió. kr. skuldu játtast í 2002. 

Ein fyritreyt fyri útbyggingini var, at meginparturin av kommununum í Eysturoynni skuldu luttaka í verkætlanini. Hetta var neyðugt, tí Eysturoyar røktar- og ellisheim er ein sjálvsognarstovnur, ið fær allan raksturin játtaðan á fíggjarlógini. Sostatt er hann at meta sum ein almennur stovur, og tískil er ikki heimild hjá honum til at taka lán, tí hetta hevði skuldarbundið landskassan yvir fleiri fíggjarár. Landið skuldi so lata í mesta lagi helvtina av útreiðslunum sum studningslán til tær kommunurnar ið luttóku. Trivnaðarmálaráðið hevur heitt á Eysturoyar røktar- og ellisheim um at fáa váttan frá teimum luttakandi kommununum í Eysturoynni um, at tær eru sinnaðar at vera við í verkætlanini. Hesa váttan hevur Trivnaðarmálaráðið ikki fingið enn. 

12.21.8.01. Fólkapensjón (Lógarbundin játtan)

Játtanin hækkar við 35,3 mió kr., meðan talið á pensjónistum hækkar frá 6.000 til 6.010. Hví hækkar játtanin í 2003? Hækkar talið av pensjónistum við bert 10 um árið?

Nýtt  svar:
Almannastovan hevur gjørt nýtt virksemisyvirlit, sum víst niðanfyri. Eftir hesum veksur talið av pensjónistum við 60 persónum frá 2002 til 2003.

Orsøkin til at játtanin veksur er at í februar 2002 varð ein eykajáttan veitt uppá 25,5 mió kr. Hetta gevur eina játtan fyri 2002 uppá 360,5 mió kr. Av hesum er umleið 2/5 viðbøtur, sum skulu javnast sambært løgtingslóg nr. 107 frá 22. desember 1999 um áseting og javning av almannaveitingum við seinni broytingum. Sum nevnt omanfyri metir Almannastovan harumframt at talið av pensjonistum veksur við 60 persónum.

Viðmerkjast skal tó, at í uppskoti til eykajáttan fyri oktober verður skotið upp, at lækka játtanina við 6 mió kr. Tí er Almannastovan í gongd við at kanna um játtanin skal lækkast fyri 2003.


Virksemisyvirlit:  Fólkapensión











1999
2000
2001
2002
2003
2004




R
R
R
J
F
Æ


A:
Høvuðsendamál (1000 kr.)
291.280
316.791
319.768
335.000
370.300
385.100



Fólkapensión
281.814
312.161
319.768
335.000
370.300
385.100



Persónligar viðbøtur
6.373








Umsorganararbeiði
3.093
4.630
















B:
Virksemi (tal av persónum)
6.122
5.873
5.920
6.000
6.060
6.120


01.01
Fólkapensión
6.122
5.873
5.920
6.000
6.060
6.120












C:
Eindarkostnaður (kr.)
47.600
53.900
54.000
55.800
61.100
62.900


01.02
Fólkapensión – miðalveiting
47.600
53.900
54.000
55.800
61.100
62.900






















12.21.8.05. Fyritíðarpensjón (Lógarbundin játtan)

Lægsta fyritíðarpensjón: Játtanin lækkar við 4,5 mió.kr., talið á móttakarum lækkar við 10

Eindarkostnaðurin lækkar úr 59.016 til 52.459

Avlamisveiting: Játtanin lækkar við 3,6 mió.kr., talið á móttakarum er óbroytt, eindarkostnaður lækkar úr 71.250 til 26.250.

Frágreiðing um hesi viðurskifti.

Svar:
Almannastovan hevur gjørt nýtt virksemisyvirlit, ið er hjálagt.Viðvíkjandi lægstu fyritíðarpensjón var játtanin fyri 2002 ov høgt mett. 6 mió kr. leypa av. Tí er munurin millum 2002 og 2003 viðvíkjandi játtanini og eindarkostnaðinum so stórur. 

Viðvíkjandi avlamisveitingini var metingin fyri 2002 skeiv, og tí verður eindarkostnaðurin fyri 2003 nógv lægri, enn tað sæst í virksemisyvirlitinum fyri 2002.



1999
2000
2001
2002
2003
2004




R
R
R
J
F
Æ


A:
Høvuðsendamál (1000 kr.)
-
176.659
180.777
198.700
202.900
211.000



Hægsta fyritíðarpensión
-

79.126
79.000
88.200
91.640



Miðal fyritíðarpensión
-

71.487
78.000
81.100
84.400



Lægsta fyritíðarpensión
-

28.318
36.000
31.500
32.760



Avlamisveiting
-
-
1.847
5.700
2.100
2.200












B:
Virksemi (tal av persónum)
-
2.218
2.272
2.150
2.208
2.267



Hægsta fyritíðarpensión
-

642
655
685
716



Miðal fyritíðarpensión
-

933
928
948
968



Lægsta fyritíðarpensión
-

617
574
584
594



Avlamisveiting
-
-
80
85
85
85












C:
Eindarkostnaður/miðalveiting (1000 kr.)









Fyritíðarpensión, samlað - miðalveiting
-
79,648
79,567
92,419
91,912
93,076



Hægsta fyritíðarpensión
-

123,25
120,61
128,76
127,92



Miðal fyritíðarpensión
-

76,62
84,05
85,55
87,15



Lægsta fyritíðarpensión
-

45,90
62,72
53,94
55,14



Avlamisveiting
-
-
23,09
67,06
24,71
25,88












12.21.8.13. Viðbót til ávísar pensjónistar (Lógarbundin játtan)

Játtanin hækkar við 29 tkr., talið av móttakarum lækkar við 53, og viðbótin hækkar við 27 kr. Frágreiðing um hesi viðurskifti. 

Svar:

Almannastovan kemur við nýggjum virksemisyvirliti, og tey meta, at talið av persónum, sum fáa viðbót, er 3.800, og tá ið viðbótin verður javnað við 4%, er úrslitið ein vantandi útreiðsla á 18.058 t.kr. Játtanin í fíggjarlógaruppskotinum er sostatt ikki røtt.


1999
2000
2001
2002
2003
2004

A: høvuðsendamál (1.000 kr.)
R
R
R
J
F
Æ

1. Viðbót
12.228
12.303
15.780
17.100
18.058
18.780









B: Virksemi







1.1 Viðbót
3.829
3.832
3.761
3.741
3.800
3.800

C: Eindakostnaður







1.1 Viðbót
3.199
3.211
4.196
4.572
4.752
4.942

Ynskt verður at fáa nýggjastu metingarnar fyri 2003 fyri allar kontur undir grein 12. 

Svar:
Metingar fyri 2003 koma seinni.

Páll á Reynatúgvu

landsstýrismaður
Aibritt á Plógv

   aðalstjóri
Tórshavn, tann 19-11-2002





J.Nr.: 


(at tilskila í svari)





Viðgjørt: 





Tygara skriv 








Eirargarður 2  •  100  Tórshavn 

Telefon 30 40 50  •   Telefax  32 05 74  •  E-mail: ahs@ahs.fo

